LIGJ
Nr.9655, daté 11.12.2006

PER AKADEMINE E SHKENCAVE
TE REPUBLIKES SE SHQIPERISE

Né mbéshtetje té& neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1

Akademia e Shkencave e Republikés sé Shqipérisé (né vazhdim Akademia) éshté institucion
shkencor, gé vepron népérmjet njé bashkeésie té zgjedhur shkencétarésh.

Neni 2

Akademia éshté person juridik publik.
Akademia e ka seliné né Tirané dhe ka stemén e vet. Statuti i saj miratohet nga asambleja.

Neni 3

Akademia éshté institucion autonom, i cili e mbéshtet veprimtariné né té vértetén shkencore
dhe né interesat kombétaré. Ajo vepron sipas ligjeve né Republikén e Shqipérisé dhe statutit té saj.

KREU Il
FUNKSIONET E AKADEMISE SE SHKENCAVE

Neni 4
Funksionet

Akademia ka kéto funksione:

bashképunon me institucione kérkimore dhe mésimore, brenda dhe jashté vendit, qé kané
kapacitetet e nevojshme fizike pér kérkim, pér kryerjen e studimeve né fusha té ndryshme té shkencés;

propozon fusha té reja kérkimore e studimore, né pérputhje me nevojat e zhvillimit té vendit;

u ofron institucioneve té larta shtetérore késhillimin dhe ekspertizén e nevojshme né zgjidhjen
e Géshtjeve té réndésishme pér zhvillimin e vendit;

¢) boton organe periodike dhe vepra té tjera me nivel té larté shkencor;

d) organizon kongrese dhe konferenca shkencore dhe problemore né shkallé kombétare e
ndérkombétare;

dh) organizon konkurse dhe dhénie ¢mimesh shkencore.

KREU Il
PERBERJA E AKADEMISE



Neni 5
Anétarét e Akademisé

Akademia ka né pérbérje anétaré té rregullt, anétaré té asociuar dhe anétaré nderi.

Anétarét e rregullt t& Akademisé mbajné titullin “Akademik”. Ata jané jo mé shumé se 30
veta.

Anétarét e asociuar té Akademisé mbajné titullin “Akademik i asociuar” dhe té tillé jané 15
veta.

Anétaré nderi té Akademisé jané personalitete té njohura té vendeve té tjera.

Neni 6
Pérzgjedhja e anétaréve

Anétarét e rregullt té Akademisé zgjidhen nga radhét e shkencétaréve té shquar me titull
“Profesor”, me shtetési shqiptare, té cilét, népérmjet punimeve origjinale, veprave pérgjithésuese me
njé nivel té larté shkencor, kané zgjidhur teorikisht dhe praktikisht probleme té njé réndésie té vecanté
né fushén e shkenceés, té ekonomiseé, té artit dhe té kulturés, si dhe kané dhéné ndihmesé né formimin
universitar e pasuniversitar té shkencétaréve té rinj.

Né raste té vecanta, anétaré té rregullt t¢ Akademisé mund té zgjidhen edhe personalitete, qé
kané merita té shquara né fusha té ndryshme té krijimtarisé.

Anétarét e asociuar t€ Akademisé zgjidhen nga radhét e shkencétaréve me titull “Profesor”,
me shtetési shqiptare, té cilét, népérmjet punimeve dhe veprave shkencore, kané dhéné ndihmesé té
réndésishme né zhvillimin e shkencés dhe formimin universitar e pasuniversitar té shkencétaréve té
rinj.

Anétarét e nderit zgjidhen nga radhét e personaliteteve té njohura té vendeve té tjera, té cilét
kané dhéné kontribut té shquar né zhvillimin e vendit toné.

Personat, gé kané funksione té larta administrative dhe politike, nuk mund té kandidojné pér
t’u zgjedhur anétaré té rregullt dhe té asociuar té Akademisé gjaté ushtrimit té kétyre funksioneve.

Procedurat pér zgjedhjen e anétaréve pércaktohen né statutin e Akademisé.

Neni 7
Shpérblimi i anétaréve

Anétarét e rregullt t¢ Akademisé, me banim té pérhershém né Republikén e Shqipérisé, gé
jané né marrédhénie pune, krahas pagés, sipas vendit té punés, pérfitojné edhe shpérblim mujor pér
titullin “Akademik” né masén e pércaktuar me vendim té Késhillit t¢ Ministrave. Edhe pas ndérprerjes
sé marrédhénieve té punés, ata, krahas pensionit gé u takon si profesor, marrin edhe shpérblimin pér
titullin “Akademik”.

Neni 8
E drejta e pensionit

Anétarét e Akademisé, me kérkesé té tyre, mund té shtyjné moshén e daljes né pension deri
né 75 vje¢. Pas késaj moshe ata nuk mund té ushtrojné asnjé funksion drejtues, por mund té marrin
pjesé né mbledhjet e Asamblesé sé Akademisé, pa té drejté vote.

KREU IV
ORGANET DREJTUESE TE AKADEMISE SE SHKENCAVE

Neni 9
Organet drejtuese

Organet drejtuese té Akademisé jané asambleja, késhilli ekzekutiv dhe kryesia.
Pérgjegjésité dhe ményra e funksionimit té kétyre organeve drejtuese pércaktohen né statutin e
Akademisé.



Neni 10
Pérbérja e organeve drejtuese

Asambleja éshté organi mé i larté drejtues i Akademisé dhe pérbéhet nga anétarét e rregullt
dhe anétarét e asociuar.

Késhilli ekzekutiv pérbéhet nga Kryetari, Zévendéskryetari, Sekretari Shkencor dhe drejtuesit
e seksioneve.

Kryesia e Akademisé pérbéhet nga Kryetari, Zévendéskryetari dhe Sekretari Shkencor.

Neni 11
Ményra e zgjedhjes

Kryetari i Akademisé pérzgjidhet drejtpérdrejt me votim té fshehté nga asambleja, nga radhét
e akademikéve. Kryetari i zgjedhur nga asambleja emérohet nga Presidenti i Republikés.

Zévendéskryetari, Sekretari Shkencor dhe drejtuesit e seksioneve duhet té jené akademiké dhe
pérzgjidhen nga asambleja, sipas procedurave té pércaktuara né statutin e Akademisé.

Kohézgjatja e mandatit té Kryetarit dhe t€ Zévendéskryetarit éshté 4 vjet, ndérsa e Sekretarit
Shkencor dhe e drejtuesve té seksioneve éshté 5 vjet. Kryetari, Zévendéskryetari, Sekretari Shkencor
dhe drejtuesit e seksioneve mund té zgjidhen né té njéjtin funksion pér dy mandate, por jo radhazi.

Neni 12
Strukturat mbéshtetése

Kryesia e Akademisé, né ushtrimin e veprimtarisé mbéshtetet nga administrata, struktura dhe
organika e sé cilés miratohen me vendim té Késhillit t¢ Ministrave.

KREU V
SEKSIONET E AKADEMISE SE SHKENCAVE

Neni 13
Seksionet dhe pérbérja e tyre

Veprimtaria e Akademisé zhvillohet né kuadér té seksioneve, té cilat jané bartése té té
drejtave, detyrave dhe pérgjegjésive té Akademisé pér fusha té ndryshme té shkencés.

Detyrat, pérgjegjésité, pérbérja, ményra e drejtimit dhe e funksionimit té seksioneve
pércaktohen né statutin e Akademisé.

KREU VI

Neni 14
Financimi

1. Akademia éshté njé institucion buxhetor dhe té ardhurat i siguron nga:

Buxheti i Shtetit;

shérbimet tekniko-shkencore, gé kryhen pér persona juridiké e fiziké jashté sistemit té saj;

aplikimet, projektet, dhuratat, subvencionet e sponsorizimet, té cilat pérdoren né pérputhje me
aktet ligjore e nénligjore né fuqi.

2. Té ardhurat e krijuara sipas shkronjave “b” e “c” té pikés 1 té kétij neni pérdoren né
pérputhje me aktet ligjore e nénligjore né fuqi.

KREU VII
DISPOZITA TE FUNDIT DHE KALIMTARE



Neni 15

Struktura dhe organizimi i Akademisé, si edhe statuti i saj té pérshtaten né pérputhje me kété
ligj brenda 2 muajve nga hyrja né fugi e tij.

Akademia e riorganizuar zhvillon zgjedhjet e organeve drejtuese brenda 3 muajve nga hyrja
né fuqi e kétij ligji.

Neni 16

Ngarkohet Késhilli i Ministrave té nxjerré aktet nénligjore né zbatim t& neneve 7 e 12 brenda 6
muajve nga hyrja né fugi e kétij ligji.

Neni 17
Shfugizime

Ligji nr.9182, daté 5.2.2004 “Pér Akademiné e Shkencave té Republikés sé Shqipérisé”, si dhe
cdo dispozité tjetér, gé bie né kundérshtim me kété ligj, shfugizohen.

Neni 18
Hyrja né fuqi

Ky ligj hyn né fugi 15 dité pas botimit né Fletoren Zyrtare.

